
Aalmugsyeje kevttim já 
suoijiidâttâm
Taat tieđettemkirjááš iššeed tuu addiđ aalmugsyeje kevttim já suoijiidâttâm.

Suomân ij čuosâ eidu tääl suáldátlâš uhke. Aalmugsyeje 
ij taarbâš väldiđ tääl kiävtun. Lii liijká pyeri tiettiđ 
vuáđuaašijd aalmugsuojijn já suoijiidâtmist. Táválijn 
tiilijn aalmugsyejeh kiävttojeh ässei vuárkkán já 
puđâldemsaijeen.

Magareh aalmugsyejeh láá?
Aalmugsyejeh láá vuávájum suáđi ääigi kevttim várás. 
Toh láá tehálâš uási aalmug suoijiimist. Syejeh láá 
maaŋgâstuárusiih. Toid ohtsâš lii noonâ rááhtus, jieijâs 

ááimumolsompiergâseh, etiolgosvyelgimkiäinu já 
anopiergâseh.

Aalmugsyejeh láá priivaat kiddoduvâin, tego 
kerditááluin já ráiđutááluin, kaavpijn, toimâttuvâin já 
ráhtálâšvuotârakânâsâin sehe almolijn kiddoduvâin, tego 
škoovlâin já pyecceeviäsuin.

Ton lasseen láá almoliih aalmugsyejeh, moh adeleh 
syeje ovdâmerkkân kaavpugist jottee ulmuid. Toh 
tievâsmitteh táválávt stuorrâ kaavpugij aalmugsuojij 
táárbu.

Tánávt aalmugsyeji váldoo kiävtun 
Rakânâs omâsteijee kalga vuáváđ muuneeld, maht 
aalmugsyeji váldoo kiävtun. Tot lii uási kiddoduv 
piäluštemvuáváámist.

Kuás kiävtun väldim tábáhtuvá já kii tom 
parga?
Aalmugsyeji váldoo kiävtun 72 tiijme keččin virgeomâháá 
miärádâsâst. Aalmugsyeje valmâšteleh kiävtun kiddoduv 
ässeeh. Tast maŋa syeji kuáđđoo valmâšvuotâtilán, já 
talle toho puáhtá sirduđ táárbu mield jotelávt.

Aalmugsyeje kevttim lii älkkee, ko tot lii muuneeld 
vuávájum. Tij pyehtivetteđ oovtâst sooppâđ, et kiäh 
ässein škuávlejuvvojeh aalmugsyeje kiävtun.

Tun puávtáh lasettiđ jieijâd máátuid uápásmuumáin 
kiddoduv ravvuid.

Kiävtun väldim mudoh:

•	 Kuorrii saje tävirijn já račo paijeelmiärálijd ráhtusijd. 
Čurgii saje.

•	 Merkkii siisâpuáttimkiäinu kidâ ulguubeln aalmugsyeje 
räi.

•	 Valmâštâl aalmugsyeje piergâsijd valmâšin kevttim 
várás:
-	 Stellii toppâmtelta tâi visásmit toppâmviste toimâm
-	 Teevdi väričäciseilâttuv já huksii hiivsigkomeroid

•	 Visásmit uuvsâi já luŋkái toimâm. Visásmit syeje 
viestâohtâvuođâid.

•	 Visásmit etiolgosvyelgimkiäinu toimâm.
•	 Toopâ syeje táválij tiilij ááimumolsom.
•	 Visásmit ááimumolsompiergâsij já eres piergâsij 

toimâm.

Lasetiäđuh: 
suomi.fi/varautuminen
pelastustoimi.fi/väestönsuojelu

Taat tieđettemkirjááš vuáđuduvá sisâministeriö uáppás aalmugsuojij kiävtun väldimist já 
kevttimist. Nuávdit ain virgeomâhái ravvuid.

http://suomi.fi/varautuminen
http://pelastustoimi.fi/väestönsuojelu


KÄVPPI ŠKOVLÂ SPORT

Tánávt tun suoijiidâđah aalmugsuáján 
Aalmugsyejeh kiävttojeh tuše suáđi ääigi. 
Suoijiidâttâmtárbu almottuvvoo aalmuglarmâdeijeiguin 
já virgeomâháá varâtiäđáttâssáin ovdâmerkkân 
112-moobilheiviittâsâst. Jotelis suoijiidâttâm lii tehálâš, 
tondiet ko váruttâs já vaarâ kooskâst sáttá leđe tuše 
uánihis äigi.

Kuus mun suoijiidâđâm?
•	 Ko larmâdâs tábáhtuvá, te sirduu 

ájáttâlhánnáá aldemuu aalmugsuáján. 
Aalmugsuáján puáhtá suoijiidâttâđ kii peri 
syeje tarbâšeijeid, jis syejeest lii saje.

•	 Aalmugsyeje tubdâldâh lii čuovjis täsisiijđog 
kulmâhâš ooraans vuáđoin.

•	 Jis alda ij lah aalmugsyeji, te suoijiidât 
mottoom rakânâs siisâ nuuvt alda noonâ 
ráhtusijd ko máhđulâš, ovdâmerkkân 
rakânâs koskâuásán. Veelti olgon jotteem.

Mii fáárun suáján?
Toolâ fárustâd persovnlâšvuotâtuođâštus, 
velttimettumis talkkâsijd, puhelin, uccâ mere 
kietâruuđâid já juhâmuš.

Vääldi aalmugsuáján fáárun:
•	 purrâmuš já juhâmuš, maid puáhtá puurrâđ 

lieggiihánnáá
•	 hygieniatarbâšijd
•	 kállulaampu já patterijd sehe 

värivirdekäldee mätkipuhelin luođim várás
•	 äigiájánâs (kiirjijd, speelâid, sierâid)
•	 táárbu mield anopiergâsijd ijâstâllâm várás 

(ovdâmerkkân uáđđimseehâ já -vuáláá)

Maht syejeest kalga lattiđ?

Syeje piergâsijd kevttih syejeest leijee ulmuuh oovtâst. 
Stuárráb suojijn láá sierâ škuávlejum kevtteeh. Syejeest 
sáttá leđe äätis já liegâs, mut tobbeen lii torvolâš leđe. 
Syejeest kárttá táválávt leđe uánihis ääigi.

Nuávdit ravvuid já ane huolâ oovtâst iärásijguin 
čurgâdvuođâst. Ele puáldi tubbáák tâi keevti piergâsijd, 
moh lasetteh tullâpuáluriiskâ.

Oovtâst porgâm, rávhálâš toimâm já nuubij 
huámášumán väldim taheh syejeest orostâllâm 
njyebžilin.

